PROGRAMACIÓN DAS FESTAS DO CRISTO DA VITORIA 2007

FESTIVAIS NO AUDITORIO AO AIRE LIBRE DE CASTRELOS 

FESTIVAL INTERNACIONAL DE MÚSICA ELECTRÓNICA DE VIGO

“Digital Art & Electroculture Internacional Festival” 

Lugar: Auditorio ao aire libre de Castrelos e Museo VERBUM 

Datas: 26, 27 e 28 de xullo de 2007

Programación do Auditorio ao aire libre de Castrelos (27 e 28 de xullo)

Será o espazo onde as performances máis emblemáticas e os músicos máis recoñecidos internacionalmente, fenómenos de masas e cabezas de carteis indiscutibles ofrecerán dúas  noites de directos e música electrónica dentro dunha programación sen precedentes na cidade de Vigo:

27 de xullo: REACT.TABLE.LIVE PERFOMANCE/SERGI JORDA


 APPARATT(Alem) (visual live concert)


 THE YONGSTERS (Fr) (live concert)


 ROMAN FLÜGEL/ALTER EGO (Alem) (live concert)

28  de xullo: EXYZT (live visual performance + concet)


  SWAYZAK (UK) (live)


  ANTHONY ROTHER (live concert)


  MODESELEKTOR (Alem) (live concert)

Programación no VERBUM (26, 27 e 28 de xullo)

Exposición “GAME ART/DIGITAL ART INSTALLATIONS/EMERGENCES”: 

Artistas internacionais de primeira lña no ámbito dixital propoñen interactuar co público a través do vídeo xogo.

Sala Audiovisual: Espazo no que a  tecnoloxia, o deseño, o grafismo, a arquitectura e por suposto a estética se unen da man de artistas como: Murcof, Akufen&Gabriel, etc.

FESTIVAL “GALICIA EXPRÉS: Festival da Galicia Urbana.” 

Lugar: Auditorio de Castrelos

Datas: 11 e 12 de agosto.

Vigo é a cidade máis grande de Galicia, a máis emprendendora, dinámica,  urbana, cosmopolita e cultural, pero ademais agora tamén será o referente do primeiro Festival adicado a presentar aquelas propostas, tendencias e proxectos máis innovadores de Galicia. Sempre se dixo que as institucións e os organizadores de eventos non tiñan un espazo para que os grupos e artistas de aquí  mostraran os seus traballos sen ser simples acompañantes das grandes estrelas. Agora, eles e elas, os e as artistas galegas, serán os que ocupen a letra grande  e os principais protagonistas dunha noite dedicada a percorrer Galicia enteira:  a  música, o vídeo, a arte, etc. "Galicia Exprés" quere converterse no escaparate urbano e cultural de  Galicia para o mundo, onde  grupos como TRIÁNGULO DE AMOR BIZARRO, COLECTIVO ARKESTRA,  NIÑO Y PISTOLA, IGLOO, PROXECTO MOURENTE, NADADORA e un longo etcétera poidan demostrar que son a xeneración do presente. 

FESTIVAL “VOCES DE VIGO”

Data: 24 e 25 de xullo 

Lugar: Auditorio ao aire libre de Castrelos.

Vigo é unha cidade cunha ampla cultura musical propia, que temos que coidar e valorar como peza identificativa da nosa realidade e como parte do noso patrimonio. As máis de 30 agrupacións corais existentes en Vigo, que agrupan hoxe en día a máis de mil persoas, traballadores anónimos e constantes que non regatean esforzos e repiten unha e outra vez nos ensaios ata acadaren o nivel axeitado, son importantes transmisores dun patrimonio cultural musical insuficientemente valorado e pouco coñecido. 

A aparición das corais polifónicas supuxo achegar o coñecemento da linguaxe musical á xente da rúa, de todo tipo e condición, pero tamén, e se cabe de maneira máis importante, o uso, práctica e mostra do idioma galego a través das diferentes cancións polifónicas e populares en tempos máis difíciles. Hoxe en día trátase dunha mostra cultural de primeira orde. Ademais disto, as corais polifónicas supoñen un espazo para a convivencia, a tolerancia e o respeto das persoas que as compoñen nos distintos aspectos ideolóxicos, sociais e xeneracionais.

Por todo isto o espectáculo “VOCES DE VIGO” vai supor, por un lado, unha homenaxe e, por outro, unha mostra significativa e no mellor auditorio ao aire libre, das corais polifónicas da nosa cidade, como se dun escaparate musico-vocal de Vigo se tratase.

CONCERTOS NO AUDITORIO AO AIRE LIBRE DE CASTRELOS

30 de xuño de 2007: JULIETA VENEGAS

Julieta Venegas naceu e creceu en Tijuana, na Baixa California. Iniciou a súa preparación musical estudando piano clásico desde os oito  anos de idade. O seu primeiro disco como solista, titulado “Aquí”, foi producido por Gustavo Santaolalla, e nel Julieta Venegas, ademais de escribir os temas, participa tocando o acordeón, o piano, a guitarra e o vibráfono. O seu segundo disco, “Bueninvento” valeulle unha nominación como mellor disco de rock nos Grammy Latinos, así como ao título de mellor canción de rock por “Hoy no quiero”.

“Sí” é o  título do seu terceiro álbum, o  primeiro en que Julieta participa na coprodución de todos os temas. “Sí” converteuse  no disco mais exitoso da carreira de Julieta, superando o medio millón de copias vendidas. O seu último traballo, “Limón y Sal”, é un álbum de magníficas cancións que significa un paso máis na  carreira dunha das artistas máis creativas, inspiradas e persoais da música latinoamericana. Con este traballo conseguiu o disco de platino en España, ademais do primeiro MTV Latino 2006 á  mellor solista e  Grammy Latino ao mellor álbum alternativo.

Julieta Venegas só dará dous concertos en Galicia neste período de xira: Santiago de Compostela e Vigo.

19 de xullo de 2007: ARTIC MONKEYS (Reino Unido) 

Desde Sheffield (Inglaterra), deron o salto á fama con 19 anos tras colgar as súas cancións en Internet e repartir maquetas dos seus concertos. Agora, con  21 anos, son cabezas de cartel en festivais  de medio mundo. O dezasete  de outubro de 2005 publican o seu  primeiro single, que entra directo ao  número 1 no Reino Unido (38.962 copias nun día), superando a Robbie Williams. A segunda canción que publican volve entrar directamente ao número 1 con 38.922 copias vendidas nun só día. O  23 xaneiro de 2006 lanzan o seu  disco debut, que logra o incríble récord de ser o  máis vendido da historia en Inglaterra durante a súa semana de lanzamento (363.735 copias), superando o récord anterior dos Beatles. 

O  fenómeno Arctic Monkeys e a súa precocidade fíxolles ser portada de publicacións non musicais como “The Times” o “The Economist”. Ademais, foron os gañadores do  premio Mercury Prize no 2006 como banda revelación. Trátase do  galardon máis prestixioso da música británica,  ao que foron nomeados artistas da talla de Coldplay, Radiohead, David Bowie e Van Morrison. Triunfadores nos Brit Awards de 2006.  Premio MTV á banda do ano. Catro nominacións para os N.M.E Awards deste ano: mellor grupo, mellor álbum, mellor directo e mellor canción. Máis de 2 millóns de discos vendidos co seu primeiro album en todo o mundo. Co seu  segundo disco, que saíu á venda o pasado mes de abril, entran directamente ao número 1 no Reino Unido, desbancando a Shakira e Beyonce. A  BBC describiu o seu  álbum de debut como unha “obra mestra” desde a primeira ata a última canción. 

En España, o disco de debut foi elixido entre os mellores de 2006 nas principais revistas especializadas: “Rolling Stone”, “Mondo Sonoro”, “Rockzone”… as súas  actuacións en directo e os seus videoclips figuran tamen entre os máis sobresaíntes do ano. Na súa última visita a España (marzo 2007), esgotáronse as entradas con antelación e a súa actuación en Vigo, xunto á súa presenza como cabeza de cartel no  Festival de Benicasim e  a súa actuación no Coliseum de Lisboa, serán as únicas datas na  Península dentro dunha xira mundial que os levará por medio mundo.

22 de xullo de 2007:  PAULINA RUBIO,   

Naceu en 1973 en Ciudad de México. Comezou a súa carreira musical cando tiña sete anos co grupo infantil Timbiriche. Con este  grupo gravou once discos. Co tempo Paulina buscou novos horizontes e decidiu abandonar o grupo en 1990 para lanzarse como solista. Consigue o seu primeiro disco de Platino con ritmo pop ‘80 tras 300 mil copias vendidas . Baixo o selo “Universal Music”, o 23 de abril do 2000 saíu o seu disco “Paulina”, que vendeu 2 millóns de copias en todo o mundo, convertíndose no máis vendido segundo “Billboard”. Ademais de obter nominacións ao Grammy e unha extensa lista de diferentes premios, a cantante vendeu máis de 18 millóns de copias en todo o mundo.  Recentemente recibiu o premio “BILLBOARD LATINO” ao mellor álbum pop.

26 de xullo: GRUPOS DE POP ESPAÑOL DOS 80: NACHA POP E LOS SECRETOS

Nacha Pop é un grupo musical formado durante a movida madrileña. A banda iniciou os seus pasos en 1978 tras desintegrarse UHU Helicopter, con Antonio Vega Tallés e Nacho García Vega nas guitarras e as voces, Carlos Broking no baixo e Nete na batería.  O  8 de maio de 2007 anunciaron  a sua xira de regreso con concertos por toda España dende o 30 de xuño (Ávila) ata o 26 de outubro en Madrid, pasando por Vigo o día 26 de xullo, coa banda formada por Antonio Vega e Nacho García Vega e cos músicos cos que tocou nestes últimos anos.

Los Secretos é un grupo de pop español fundado en Madrid a principios dos 80, en plena movida madrileña, polos irmáns Urquijo (Javier, Enrique e Álvaro) e o batería, compositor e cantante Pedro Antonio Díaz. Los Secretos destacaron durante 25 anos grazas a cancións consideradas clásicas como “Sobre un vidrio mojado”, “Ojos de perdida” e “Pero a tu lado”, como unha das agrupacións máis relevantes da historia da música pop española.

2 de agosto: CORAL CASABLANCA

4 de agosto:  NOITE DE ROCK GÓTICO-HEAVY

CICLO DE CINE AO AIRE LIBRE “REALIDADE 2007” (de 23 ao 29 de xullo na praza da Estrela)

Baixo o lema “Realidade 2007” do 23 ao 29 de xullo desenvólvese na praza da Estrela unha actividade que ano a ano demostra o interese que o cine de calidade e en versión orixinal esperta entre os vigueses. O programa leva funcionando ininterrompidamente dende o ano 1996 con grande éxito de público. 

CICLO DE CORAIS “VIGO, UN MAR DE CORAIS” (do 13 de xullo ao 4 de agosto)

O programa desenvolverase do 13 de xullo ao 4 de agosto no Museo VERBUM, ás 20.30 horas. Nel paticipan 27 corais polifónicas da cidade de Vigo aglutinadas en ACOPOVI.

CICLO DE BANDAS “VIGO, UN MAR DE BANDAS”

Sábados na rúa Príncipe, diante do MARCO, ás 20.00 horas;  domingos en Montero Ríos ás 12.30 horas.

FESTIVAL FOLCLÓRICO INTERNACIONAL CONCELLO DE VIGO ( do 13 ao 19 de xullo)

Do 13 ao 19 xullo a XIII edición do  Festival Folclórico Internacional percorrerá   diversos barrios da cidade. O acto central  inaugural terá lugar o día 14 no Centro Cultural Caixanova. Este ano están previstas as actuacións de KARI KARI TAUGUNDA da Illa de Pascua, en Chile; TELON ABIERTO, de Cuba; e BALALITA, de Almodóvar del Campo (Ciudad Real).  Xunto a eles actuarán os grupos galegos que organizan ano a ano o Festival Folclórico Internacional: Corisco, Lembranzas Galegas e a Escola Municipal de Danza de Vigo.

FESTAS GASTRONÓMICAS

FESTA DO MEXILLÓN

O domingo día 22 de xullo o Parque de Castrelos acollerá unha das citas gastronómicas máis tradicionais e esperadas da cidade de Vigo: a Festa do Mexillón. Desde primeiras horas da mañá, o parque de Castrelos estará listo para que todos os cidadáns degusten tres mil kilos de mexillón. Como é traidiconal, durante a celebración da festa entregarase o Mexillón de Ouro.

FESTA DA SARDIÑA

A carballeira da Guía acollerá o día 28 de xullo unha nova edición da concorrida Festa da Sardiña, que dará comezo ás 11.00 horas. Durante esta xornada festiva degustaranse uns 1.500 kilos de sardiña e aproximadamente 450 de pan de millo.

FESTA DO POLBO

Terá lugar o día 12 de agosto no monte dos Pozos.

MOSTRA DO TRAXE TRADICONAL GALEGO, 28 de xullo

Como cada ano, a Concellería de Festas e Animación Sociocultural organizará na praza do Berbés, o 28 de xullo, ás 22.30 horas, a Mostra do Traxe Tradicional Galego.

PROGRAMA INFANTIL V3: VIGO, VERÁN E VALORES 16 ao 29 de xullo.

Baixo o lema “V3: Vigo, verán e valores”, a Concellería de Festas e Animación Sociocultural organizará por terceiro ano consecutivo dende o 16 ata o 29 de xullo un amplo calendario de actividades para nenos e nenas de Vigo. As actividades terán lugar en Montero Rios, a praza da Estrela, Prudencio Rodríguez (Coia), a alameda da Suárez Llanos de Bouzas e o parque da Riouxa. 

XII MARATÓN FOTOGRÁFICO

O día 22 de xullo terá lugar a XIII edición do Maratón Fotográfico organizado pola Agrupación Fotográfica Galega. 

